
Shri Parthasarathi Ashtottarashatanama Stotram

શ્રીપાર્થસારથ્યષ્ટોત્તરશતનામસ્તોત્રમ્

ધ્યાનમ્ -
મુરાન્તકં સુરાર્ચિતં   ધરાપતિં  પરાત્પરં

નિરામયં જરાહરં કરેણ વેત્રધારિણમ્ ।
સદા ઋતે પ્રતિષ્ઠિતં ભજામિ વિશ્વરૂપિણં

સદાશિવપ્રિયં હરિં  નમામિ પાર્થસારથિમ્॥ ૧॥
ભૂપેન તેન મુચુકુન્દ  મહાત્મના યઃ

સંસ્થાપિતોસ્ત્ર મુચુકુન્દપુરે  મનોજ્ઞે ।
શઙ્ખેન ચારુતરવેત્રધૃતેન દોષ્ણા

સંક્ષોભયન્તમખિલં ભુવનં તમિડે॥ ૨॥
પાર્થસ્ય યુદ્ધ વિમુખસ્ય હૃદિસ્થ મૌઢ્યમ્

ગીતામૃતેન શમિતં કિલ યેન સદ્યઃ ।
વેદાન્તવેદ્યમનઘં પુરુષં પુરાણમ્

તં પાર્થસારથિમહં પ્રણતોઽસ્મિ ભક્ત્યા॥ ૩॥
અથ સ્તોત્રમ્ ।
ૐ શ્રીકૃષ્ણઃ પાર્થસૂતઃ શ્રીતુલસીવનસંશ્રિતઃ ।
ઈશ ઈડ્ય ઇળાકાન્તો લીલાર્થમનુજાકૃતિઃ ॥ ૧॥
કૃતભારતયુદ્ધાર્થસૂતવેષઃ શ્રિયઃપતિઃ ।
વ્યાસપ્રત્યક્ષિતસ્વાર્ચવિગ્રહો વિમલો વિભુઃ॥ ૨॥
કૃષ્ણાર્તિઘ્નઃ   કૈરવિણીસરસ્તીરવિહારભૂઃ ।
રુક્મિણી સાત્યકીરામપ્રદ્યુમ્નોષાધવાન્વિતઃ॥ ૩॥
આત્રેયપૂજાસન્તુષ્ટો વૃન્દારણ્યકૃતાલયઃ ।
આનન્દાખ્યવિમાનસ્થ આત્રેયર્ષિપ્રતિષ્ઠિતઃ  ॥ ૪॥
પ્રપન્નાગોહરઃ પાર્થરાજ્યદો રુક્મિણીપ્રિયઃ ।

શઙ્ખરાડ્દક્ષિણકરો  વરદેતરપાણિમાન્॥ ૫॥
નન્દકી ગોવિન્દ ઉરુક્રમઃ કલ્યાણકારણમ્ ।
સુમત્યાખ્યનૃપશ્રેષ્ઠવરદો વેઙ્કટેશ્વરઃ॥ ૬॥
નીળાધવો ધરાનન્દવર્ધનો વૃષ્ણિ પુઙ્ગવઃ  ।
સુમત્યવનિપાલાર્થકુટુમ્બસહિતઃ સુધીઃ॥ ૭॥
વેદવેદ્યોઽચ્યુતો યજ્ઞમૂર્તિર્યજ્ઞભુગુત્તમઃ   ।
સુમતિપ્રેમરચિતમહોત્સવવિધિપ્રિયઃ॥ ૮॥
મહામતિર્મહાભાગો મહાયોગી કવિપ્રિયઃ ।
વિષ્ણુર્વેઙ્કટકૃષ્ણાખ્યો વરદો વત્સલોસ્નઘઃ॥ ૯॥
સાલિગ્રામશિલામાલી પીનવક્ષાઃ પ્રિયોત્સવઃ ।
કેશવાર્યેષ્ટિસન્તુષ્ટો યતીન્દ્રોત્પત્તિ કારણમ્॥ ૧૦॥
મયૂરનગરીનાથો જગદ્દુરિતભઞ્જનઃ  ।
ગીતોપનિષદાચાર્યો વિશ્વરૂપપ્રદર્શનઃ॥ ૧૧॥
ભક્તિસારતપસ્તુષ્ટોસ્નન્તોસ્નન્તગતિઃ પતિઃ ।
ભક્તિસારસ્તુતસ્તોત્રપ્રિયઃ પક્ષીશ્વરધ્વજઃ॥ ૧૨॥
પરકાલાદિસૂક્તીડ્યો વાસુદેવઃ સુરારિહા ।
ઇન્દ્રસોમાગ્નિ વરુણમીનતીર્થવિહારભૂઃ॥ ૧૩॥
ગમ્ભીરામ્ભસ્સમદ્ભૂતસદ્યઃસમ્ફુલ્લપદ્મદૃક્ ।
પઞ્ચમૂર્તિઃ   પઞ્ચહેતિઃ પઞ્ચબાણપિતા હરિઃ॥ ૧૪॥
મન્મથો વેદવલ્લીશો શ્રીશઃ સર્વશુભાશ્રયઃ ।
ભૃગુપુત્રીપ્રિયો દેવઃ ભૃગ્વારાધનતોષિતઃ॥ ૧૫॥
ચતુર્ભુજઃ પદ્મનાભઃ શેષશાયી સુખાયનમ્ ।
માઘશુક્લ દ્વાદશીકૃતોદ્વાહશ્ચ કૃપાનિધિઃ॥ ૧૬॥
રામઃ સીતાસમાયુક્તો મધુમદ્વરદો વસુઃ ।
સસૌમિત્રિઃ સભરતઃ સાઞ્જનેયો ધનુર્ધરઃ॥ ૧૭॥
ગજેન્દ્રવરદસ્તાર્ક્ષ્યસમારૂઢો નૃપાર્ચિતઃ   ।
આરૂઢયોગો નૃહરિર્મૌદ્ગલ્યવરદોસ્મલઃ॥ ૧૮॥

શરણ્યઃ શરણઃ શાન્તઃ શરણાગતવત્સલઃ ।
મહામન્ત્રાર્ચનપ્રીતો મહૈશ્વર્યપ્રદાયકઃ॥ ૧૯॥
॥ ફલશ્રુતિઃ॥
ય ઇદં પરમં પુણ્યં નામ્નામષ્ટોત્તર શતમ્ ।
પાર્થસ્ય સારથેઃસ્તોત્રં સર્વાભીષ્ટપ્રદાયકમ્॥ ૧॥
પ્રત્યહં પ્રાતરુત્થાય પ્રયતઃ પઠતે નરઃ ।
તસ્ય વિદ્યા ધનં શાન્તિઃ પુષ્ટિસ્તુષ્ટિશ્ચ જાયતે॥ ૨॥
સ્વયમેવ હરિઃ સાક્ષાત્ ભૂત્વા સારથિરુત્તમઃ ।
તસ્ય જીવનયાત્રાયાં કુરુતે સર્વમઙ્ગલમ્ ॥ ૩॥
ઇતિ શ્રીપાર્થસારથ્યષ્ટોત્તરશતનામસ્તોત્રં સમ્પૂર્ણમ્ ।

